
Hirugarren literatura lehiake-
tako sariak ekainaren 4an ba-
natuko ditu Etumeta AEK eus-
k a l t e g i a k ,  a r r a t s a l d e k o 
18:00etan Txiribogan. Bertan 
edizio honetako irabazlea eta 
aipamena jasoko duten bi par-
te hartzaileen izenak emango 
dira ezagutzera. Ekitaldia irekia 
izango da.

Etumeta literatura 
lehiaketako sari 
banaketa

Azken ostiraleko 
elkarretaratzea      
Mikel Laboa plazan

Azken asteotan izandako al-
daketen ostean, ohiko ibilbi-
deari emango dio segida 
Udalaren garbigune mugiko-
rrak. 

Maiatzaren 29an Mikel Laboa 
plazatik Zubietara lekuz alda-
tuko dute. Astebete geroago, 
ekainaren 5ean Txokoaldera 
eramango dute.

Garbigune 
mugikorra,             
ohiko bidetik

Ekainaren 2tik aurrera, 16:00-
20:00 artean zabalduko dute 
KzGunea. Honatx hurrengo 
asteotako ikastaroen berri:
• Ekainak 2-5, 18:00-20:00 “Fa-
cebook. Konektatu lagun eta 
senideekin”.
• Ekainak 6-11, 16:00-18:00 
“LibreOffice Writer. Zure testu 
dokumentuak sortu”.

KzGunea arratsaldez 
zabalduko dute 
ekainean

Euskal preso, iheslari eta de-
portatuen eskubideen alde 
mobilizatzeko deia egin du 
Usurbilgo Sarek. 

Hilero moduan, maiatzeko 
azken ostiralarekin bat, elka-
rretaratzea iragarri dute. Maia-
tzaren 30ean, arratsaldeko 
20:00etatik aurrera, Mikel 
Laboa plazan.

Maiatzaren 21ean, egunero-
ko martxa albo batera utzi eta 
ezohiko jarduera baten pro-
tagonistak izan ziren Aginaga 
eta Zubietako eskoletako 
ikasleak. Bizikletan abiatu 
ziren euren ikastetxeetatik 
eta Santuenean elkartu ziren 
batzuk eta besteak. Handik 
tropelean iritsi ziren Usurbi-
lera.  Denak elkarrekin Eus-
karaldiaren kanta dantzatu 
zuten udaletxeko plazan. Giro 
ederrean aritu ziren dantzan.

Aginagako           
eta Zubietako 
eskolak, bat 
eginik 

Giro ederrean aritu ziren dantzan batzuk eta besteak.  Ez zirudien bi ikastetxe ezberdinetako ikasleak zirenik.

Unai Gaztelumendiren komiki-tira, TOKIKOMeko hainbat hedabideren eskutik.

LUIS ARANALDE

IRITZIA

Etxeko lanak jartzen aritu 
gabe, Leon XIV.ak garbi 
edukiko ditu eta, dio Jose 

M a n u e l  V i d a l e k ,  E l i z a k 
esperantzaz begiratzen du gaur 
Erromarantz. Pontifize berriak 
elkarte katolikoa gidatzea bere 
gain hartu du.

1- Benetako sinodaltasun bat: 
Frantziskok sinodaltasun pro-
zesua utzi zigun; ibilbide horrek 
orain oinarrian lurreratzea es-
katzen du: parrokietan eta eliz-
barrutietan jartzen diren kon-
tseilu pastoralek erabakigarriak 
izan behar dute eta ez kontsul-
tarako bakarrik. Hitzetatik prak-
tikara pasatzeko garaia da, 
entzun bakarrik ez, ardurak 
banatzeko ordua, Jainkoaren 
herria subjektu aktiboa izan 
dadin eta ez elizaren bizitzaren 
eta elizgizonek hartzen dituzten 
erabakien ikusle bakarrik.

2-Emakumeak eta apaizgoa: 
“Elizak zor historiko bat du 
emakumearekin” irakurtzen 
nuen lehengo batean. Diako-
notzari eta apaizgo femeninoa-
ri ateak irekitzea oraindik zin-
tzilika dagoen irakasgaia da eta 
ez da gehiagoko atzerapenik 
onartzen. Ea gure Aita Santu 
Leon XIV.ak errealitate bihurtzen 
duen bataiatu guztien berdin-
tasuna, aldarearen eta misioa-
ren aurrean. Jesusentzat  ema-
kumezkoak eta gizonezkoak 
duintasun eta eskubide berdi-
nak zituzten.

3- Abusuen gai delikatua: 
abusuena benetako izurritea 
izan da eta zalantzarik gabeko 

erantzuna eskatzen du Elizaren 
aldetik eta honek darama be-
rekin, hasteko, zero tolerantzia, 
ordain integrala (ekonomikoa 
ere) eta biktimak gai honen 
erdigunean jartzea. Gure Aita 
Santuak ezabatu egin behar du 
hainbeste denboran nagusi izan 
den isiltasunaren eta zigorga-
betasunaren kultura hori. Eli-
zaren funtsezko politika era-
kundea babestea izan da eta ez 
biktimak. Zauriak sendatuz 
bakarrik errekupera dezake 
Elizak bere sinesgarritasuna.

4-Aitasantutzaren konber-
tsioa: Aita Santu monarka eta 
absolutistaren garaia amaitu 
da. Leon XIV.a aitasantutzaren 
konbertsio baterako deiturik 
dagoela esango nuke, demo-
kratikoa, zerbitzaria eta eran-
tzunkidetasunekoa izan dadin. 

Horrela boterea ez litzateke 
inposatua izango, kidetasunez 
erabilia baizik. Entzuten eta 
elkarrizketatzen dakien aita-
santutza eta zama hori gotzai-
nekin eta Jainkoaren herri 
osoarekin konpartitzen duena.

5- Moral sexualaren errefor-
ma: “moral sexualak egunera-
tu egin behar du errealitatearen 
argitan”, dio Jose Manuel Vi-
dalek (“Religión Digital”-aren 
zuzendariak). Leon XIV.ak go-
goeta sakon baten liderra izan 
behar luke, taburik eta gaitzes-
penik gabekoa, pertsona klase 
guztiei lagundu eta denak onar-
tuko dituena, bikote homose-
xualak eta banandu eta berriz 
ezkondu direnak barne. Araue-
tatik  harrerara pasa behar du, 
eta debeku moraletik maitasu-
naren etikara. Elizan denak 
kabitzen dira, gay-ak,  transe-
xualak eta  LGTBIkoak.  

6-Txiroen eliza: Robert Pre-
vostekin (Aita Santuaren pon-
te edo bataio izena) lan asko 
egin zuen Ana izeneko katekis-
tak zioenez, "Robert pobreen 
bidelagun izan zen beti eta 
horrela jarraituko du”.  Pobre-
zian erori direnen babes izan 
behar du Elizak. Azkenengoak 
erdigunean jarri behar ditu Aita 
Santu honek eta injustizia guz-
tien salaketa profetikoa hots 
egin. Horrela bakarrik izango 
da Nazareteko profetaren ja-
rraitzaile. Bergogliok zioen 
bezala, Eliza hau munduaren-
tzat ”landetako ospitale” bihur-
tu behar luke Leon Aita Santuak.

Leon XIV.aren erronka nagusiak 

"POBREZIAN             
ERORI DIRENEN 
BABES IZAN    
BEHAR DU ELIZAK"

Aurreko edizioetan bezala, bazkaria 
frontoian egingo da.

"Zauriak sendatuz bakarrik errekupera 
dezake Elizak bere sinesgarritasuna".

2024-25 ikasturtea amaitzear 
da eta ohi bezala, festa giroan 
bilduko dira udako oporraldian 
murgildu aurretik. Badator, 
Ikastola Eguna. Ekainaren 7an 
ospatuko dute:

Ekainak 6-13
• Haur Eskolak prestaturiko 
erakusketa Sutegiko erakus-
keta aretoan.

Ekainak 7, larunbata
• 10:00 LH1-2-3 jolasak ikas-
tolan.
• 11:00-12:00 DBHko ikasleen 
erakusketa ikastolako labora-
tegian.
• 11:00 LH4-5-6 jolasak ikas-
tolan.
• 12:15 DBHko ikasleen jolasak 
ikastolan.
• 12:15 HHko dantza emanal-
dia Mikel Laboa Plazan eta 
txarra egingo balu ikastolako 
frontoian.
• 14:00 Bazkaria frontoian.
• Jarraian, DBHko ikasleek 
antolatutako ikuskizuna.
• Antolatzaileak: Udarregi 
ikastola eta Hitz Aho guraso 
elkartea.

Badator, Ikastola 
Eguna

Usurbilgo PSE-EEk etxebizitza 
arloan ikuspegi estrategikoare-
kin jokatzeko eskatu dio EH 
Bilduren gobernuari. "Gipuz-
koako gainerako udalerriek 
bezala, Usurbilek ere zailtasun 
handiak ditu bere bizilagunek 
etxebizitza eskuragarria izatea 
bermatu ahal izateko".

Egoera honen aurrean, udal 
talde sozialistak uste du "une 
egokia dela EH Bilduk udal 
gerakinaren zati bat lurzorua 
erosteko bideratzea". Horrek 
aukera emango luke udal ere-
mu erabilgarriak handitzeko 
eta etorkizunean Eusko Jaur-
laritzarekin akordioak erraz-

teko, udalerrian etxebizitza 
publikoa areagotzeko helbu-
ruarekin.

Ildo horretan, PSE-EEk oso 
positibotzat jo du Usurbilek 
eremu tentsionatu izendatze-
ko eskaera egin izana. "Ekimen 
horretan nabarmendu behar 
da Denis Itxaso sozialistak zu-
zentzen duen Eusko Jaurlari-
tzako Etxebizitza Saila egiten 
ari den lana, herritarrei irten-
bide zehatzak eskaintzen ari 
baitzaizkie etxebizitza baldin-
tza duinetan eta eskuragarrie-
tan eskuratzeko aukera ber-
matzeko", Usurbilgo PSE-EEk 
ohar bidez jakinarazi duenez.

Sozialistek ordea, ez dute begi 
onez ikusi 2025ean zergak igo-
tzeko hautua, "aurreko urteko 
aurrekontuen likidazioa posi-
tiboa izan zelako eta horrek 
zerga-euspen handiagoa ahal-
bidetzen zuelako".

Agintaldiaren lehen erdian, 
PSE-EEk "ongizate komunaren, 
jasangarritasunaren, berdinta-
sunaren eta erantzukizun ins-
tituzionalaren defentsan  oina-
rritu du bere lana, betiere opo-
sizio eraikitzaile, kritiko eta 
propositibo batetik abiatuta".

Epe honetan, "balio sozialis-
tekin" bat datozen ekimenak 
defendatu eta bultzatu dituz-

tela diote, "hala nola, aterpe 
klimatikoen egokitzapena, 
euskararen sustapena edo erre-
tiro 'duin' baten aldeko mozioen 
defentsa irmoa. Horiek guztiak 
onartu dira, eta horrek propo-
samen horien sendotasuna 
erakusten du".

Sozialisten ekarpenak udal 
aurrekontuetan
Gainera, sozialisten lanari esker, 
"udal aurrekontuetan funtsez-
ko proposamenak sartu dira 
ingurumenaren, berdintasun 
eta emakume politiken edo 
enpleguaren sustapenaren ar-
loan. Gure taldeak arduraz jo-
katu du, beti herritarren interes 
orokorrari lehentasuna emanez, 
proposamen zehatzak eginez, 
elkarrizketa bultzatuz eta udal 
gobernuaren ekintza fiskaliza-
tuz", adierazi du udal talde 
sozialistatik. Horretarako, kon-
promiso sendoa dute erakun-
deen gardentasunarekin, eko-
nomia eta ingurumen jasanga-
rritasunarekin, berdintasuna-
rekin eta aniztasunarekiko 
errespetuarekin, baita kalita-
tezko zerbitzu publikoen de-
fentsarekin ere.

Agintaldiaren bigarren zatia-
ri begira, sozialistek "zorrozta-
sunez eta gertutasunez" jarrai-
tuko dute lanean. Gure fiskali-
zazio, proposamen eta kritika 
lanari eusteko konpromisoa 
hartzen dugu, udal kudeaketa 
gardena, eraginkorra eta per-
tsonengan oinarritua zainduz".

Usurbilgo PSE-EE udal taldeak agintaldiko lehen bi urteen balorazioa egin du.

PSE-EEk etxebizitza publikoaren 
eskaintza handitzea eskatu dio 
EH Bilduren gobernuari
Usurbilgo udal talde sozialistak agintaldiaren erdialdearen inguruko balantzea egin du, eta 
ekimen garrantzitsuak bultzatu dituela nabarmendu du: "besteak beste, aterpe klimatikoak, 
euskararen sustapena edo erretiro duin baten alde egitea".

"AGINTALDIAREN 
BIGARREN ZATIAN 
ZORROZTASUNEZ 
ETA GERTUTASUNEZ 
JARRAITUKO DUGU 
LANEAN"

2025-05-30 NOAUA 5

KONTZEJU TXIKIA



40. urtemugako ikasturte amaierako kontzertua eskaini zuten Zumartekoek. The Hastelen´s taldeak borobildu zuen kontzertuen arratsaldea.

Ohi bezala, maisuki plazaratu 
zuten, urtean zehar Zumarte 
barruan bideraturiko lanketa. 
Denetariko musika instru-
mentuek osaturiko taldeek 
hartu zuten frontoia eta hitza 
maiatzaren 23an. Estilo ez-
berdinetako abestiei egin zie-
ten tartea. Gogotik txalotu 
zuten emanaldira bertara 

joandakoek. Ekainaren 14ra 
arte, Zumarte Musika Eskolak 
bere 40. urtemugako ekimenei 
segida emango dienez, aurre-
ko urteetan oporraldi atarian 
eskaini izan dituzten kontzer-
tuok hilabete aurreratzea era-
baki dute oraingo honetan. 
Hemen, datozen deialdien 
berri:

Zumartek 40 urte 

Maiatzak 26-30, astelehene-
tik ostiralera
2025-26 ikasturterako matri-
kulazioa. Informazio gehiago, 
zumarte.eus atarian.
 
Maiatzak 28-ekainak 1
40. urtemugako argazki eta 
bideo erakusketa Sutegiko 
erakustaretoan. Ostiralera arte: 
17:30-20:00. Larunbata: 11:30-
14:00 / 17:30-20:00. Igandea: 
11:30-14:00.
 
Ekainak 4, asteazkena
18:30 Abesbatzen kontzertua 
Sutegin.
 
Ekainak 8, igandea
12:00 Altsasu-Usurbil Saxo 
taldearen kalejira.

Ekainak 12, osteguna
18:30 Kantu modernoko ikas-
leen kontzertua Sutegin.
 
Ekainak 14, larunbata
11:00-13:00 40. urtemugako 
ibilaldi musikatua.
 
Antolatzailea: Zumarte Mu-
sika Eskola.

Zumarte Musika Eskolako talde instrumentaletako batek maiatzaren 23an frontoian eskainitako emanaldia.

Zumarteko musikari 
taldeen harrobia, 
plazara

ZUMARTE MUSIKA 
ESKOLAK BERE 40. 
URTEMUGAKO 
EKIMENEI SEGIDA 
EMANGO DIE 
EKAINAREN 14RA 
ARTE

Datozen 40. urtemugako ospakizunak tarteko, maiatzera 
aurreraturiko talde instrumentalen kontzertua eskaini zuten 
Zumartekoek hilaren 23an. 

Eskaintza

Musika txokoa, musika min-
tzaira, tronpeta, tronboia, 
saxofoia, biolina, perkusioa, 
kantu teknika, klarinetea, es-
kusoinua, trikitixa, panderoa, 
pianoa, txistua, gitarra, flauta, 
organoa, abesbatza eta talde 
instrumentalak.

Ordainketa 

Plaza kopuruen zozketak egin 
eta onartutako ikasleen zerren-
dak argitaratu ondoren, ikasleak 
adierazitako kontu korrontetik, 
ikaslea onartua izan den ikas-
gaien matrikulagatik ordaindu 
beharreko tasaren %10 kobra-
tuko zaio ekaina bukaeran, 
%40 iraileko lehen astean eta 
%50 abendua hasieran.
• Plaza banaketaren arautegia 
aplikatuko da.

Matrikulen prezioak

Ikasgaiak, prezioak
• Musika Txokoa edo Musika 
Mintzaira, 150 euro.
• Txokoa/Mintzaira + Instru-
mentua, 300 euro (Panderoa: 
240 euro) + 34 euro/hileko**.
• Instrumentua, 150 euro (Pan-
deroa: 90 euro) + 34 euro/
hileko**.
• Txokoa/Mintzaira + Instru-
mentua +Taldea, 300 euro 
(Panderoa: 240 euro) +39 euro/
hileko**.
• Instrumentua +Taldea, 150 
euro (Panderoa: 90 euro) +39 
euro/hileko**.

Musika Mintzaira edo instrumen-
tua egiten ez duten ikasleak
• Abesbatza bakarrik: 90 euro.
• Talde instrumentala baka-
rrik: 115 euro + 5 euro/hile-
ko**.

• Abesbatza +talde instrumen-
tala edo 2 talde: 120 euro +5 
euro/hileko**.
** Hileko kuotak 10 hilabete-
tan ordainduko dira.

Hobariak

Familia ugarietan, izen-ema-
tearen prezioan %40ko deskon-
tua egingo zaio izen-emanda 
dagoen ikasle gazteenari (hile-
ko kuotan ez dago deskonturik). 
Horretarako, familia ugariaren 
txartela eraman behar da bu-
legora. Unitate familiar bereko 
3 senide edo gehiago izen-eman-
da dauden kasuetan, prezioan 
%40ko deskontua egingo zaio 
ikasle gazteenari (hileko kuotan 
ez dago deskonturik). Ikasle 
gazteenak bixkiak izanez gero, 
ikasle bati bakarrik egingo zaio 
deskontua.

Oharrak

• Instrumentua ikasten hasten 
direnen artean (tronboia, sa-
xofoia, tronpeta edo biolina), 
nahi izanez gero eta ikasleen-
tzat egokiak badira (tamaina 
eta abar), Zumartek dituen 
instrumentuak urtebetez utzi-
ko zaizkie. Galdetu bulegoan 
edo bulegoa@zumarte.eus 
helbidean.

Instrumentuko 
ordutegiak

• Ikasle eta irakaslearekin 
behin-behineko ordutegiak 
bilera bidez adostuko dira.

Ordutegiak

Musika Txokoa
Musika Txokoa 1.1 (4 urte) 
Asteartea 16:45 – 17:45.

Musika Txokoa 1.2 (5 urte) 
Asteartea 17:45 – 18:45.

Musika Txokoa 1.3 (6 urte) 
LH-1 Osteguna 16:45-18:00.

Musika Txokoa 1.4 (7 urte) 
LH-2 Osteguna 18:00-19:15.
     
Musika Mintzaira
Musika mintzaira 2.1 maila LH-3 

Astelehena - asteazkena 16:40-

17:40. Kantu-Kantari 17:45-18:30.

Musika mintzaira 2.2 maila LH-4 

Astelehena - asteazkena 17:40-

18:40. Kantu-Kantari 16:40-17:25.

Musika mintzaira 2.3 maila LH-5 

Astelehena - asteazkena 18:40-

19:30. Kantu-Kantari, zehazteke.

Musika mintzaira 2.4 maila LH-6 

Astelehena - asteazkena 19:30-

20:20. Kantu-Kantari, zehazteke.

Abesbatzako taldeak
Zumarte Abesbatza

10 urte edo gehiago 

Zehazteke.

Zumarte Gazte Abesbatza 

Asteazkena, 18:30-20:00.

2025-2026 ikasturtean matrikulatzeko epea ostiralera arte egongo da zabalik.

Zumarten matrikulatzeko  
azken egunak
Ostiral honetan, maiatzak 30, amaituko da matrikulazioa osatzeko epea. Bi modu daude: 
Interneten, zumarte.eus web orrialdeko inprimakia osatuz, edo Zumarteko bulegoan bestela, 
matrikulazio inprimakia eskuz betez. Matrikula presentzialki osatzeko, egun hauek ahalbidetu 
dituzte: asteartea eta osteguna, 10:00-12:30 / 18:00-19:00.

Sara Alonso donostiarrak ira-
bazi du aurtengo Zegama-Aiz-
korri mendi maratoia. Gizo-
nezkoetan, berriz, Elhousine 
Elazzaoui marokoarra izan 
zen garailea. Hemen duzue 
herritarren parte hartzearen 
berri:

Mendi Maratoia
• 149-Iñaki Añorga Unanue
5:10:53 

11. Kilometro Bertikala:
• 059-Eneko Portu Irasuegi:
0:46:16
• 188-Oinatz Iparragirre Arregi: 
1:01:41

Usurbildarrak Zegama-Aizkorrin

Boleiboleko alebinak txapeldunorde
Taldetik berri eman dutenez, 
Gipuzkoako txapelketako fi-
nala jokatu zuten pasa den 
igandean Donostiako Manteo 

kiroldegian, Toloboleiren aur-
ka. Gipuzkoako txapeldunor-
de izaten amaitu dute usur-
bildarrek.

BOLEIBOL TALDEA

Usurbil K.E.-ko senior mutilak 
asteburuan lehen nazional 
mailara igo ondoren, senior 
nesken txanda orain. Eskuba-
loi taldeen bilgunetik berri 
eman dutenez, maiatzaren 
23an, Gipuzkoako Malkorbe 
Kopako finalerdia irabazi zu-
ten. Ondorioz, finalerako sail-
katu dira. Azken neurketa 
larunbat honetan, maiatzaren 

31n, jokatuko dute Andoaingo 
A l l u r r a l d e  k i r o l d e g i a n , 
18:00etan. 

Bergarako Mondragon Lin-
gua Bergara KE izango dute 
aurkari. Usurbil K.E. eskuba-
loi taldetik adierazi dutenez, 
"jendea bertara joatera gon-
bidatu nahiko genuke" pasa 
den asteburuan senior muti-
lekin egin bezala.

Larunbat honetan, senior nesken 
eskubaloi taldearen finala

Herriarteko pilota txapelketa-
ko itzulerako partidak maiatzak 
23an jokatu ziren, Hernanin. 
Jubenil eta nagusien mailako 
partidak irabazi arren, joaneko 
eta itzulerako partiden emaitza 
orokorrak kontuan hartuta, 
Hernanik egin du aurrera.

Herriarteko txapelketa, 
itzulerako partidak
Maiatzak 23, ostirala:

Kadeteak:

Hernani 22

Usurbil 02 (Alejo E.-Jauregi)

Jubenilak :

Hernani 18

Usurbil 22 (Alejo-Errasti)

Nagusiak:

Hernani 21

Usurbil 22 (Santxo-Ibargoien) 

Usurbilgo eskuz binakako 
txapelketa
Maiatzak 30, ostirala, 18:00:

Nagusiak:

Santxo- Urruzola

Iriarte-Galarza (Larraun)  

Murua-Irazustabarrena (Alegia)

Armaolea-Agirre (Oberena) 

Salaberria-Olaiz (Oiarpe)

Murgiondo-Lazkoz (Irurtzun) 

Maiatzak 31, larunbata, 18:00:

Jubenilak 

Aburuza- Elola (Pagazpe-Tolosa)

Zufiria-Cestau (Behar Zana) 

Nagusiak

Txoperena-Goikoetxea (Leitza)

Oteiza-Juaristi (Azkoitia)

Ituarte-Telleria (Lazkao)

Orbegozo-Erle (Orio-Lazkao)

Aurreko astean jokatu ziren Herriarteko txapelketako itzulerako partidak.

Hernanik egin zuen 
aurrera Herriarteko 
txapelketan

"Eskerrik asko animatzera etorri ziren jarraitzaileei", adierazi dute Pagazpekoek. Jendetza izan zen ibilbide osoan.

Musika 
Hamabostaldiko 
kontzertua

Abuztuko Donostiako 86. Mu-
sika Hamabostaldiko egitaraua 
aurkeztu dute egunotan. Ohi 
bezala, Organoak Zikloa ira-
garri dute eta horren baitako 
doako kontzertuetako bat 
Usurbilen. Abuztuaren 12an 
izango da,  arratsaldeko 
20:00etan Salbatore elizan. 
Aurtengoan, organoa eta txa-
laparta doinuak uztartuko 
dituzte emanaldi berean. Izan 
ere, Paolo Oreniren organo 
kontzertua iragarri dute, bai-
na ez da bakarrik egongo. 
Oreka Tx taldeko Harkaitz 
Martinez de San Vicenteren 
eta Itziar Navarroren txala-
parta eta ahotsa izango ditu 
bidelagun. Informazio gehia-
go, quincenamusical.eus ata-
rian jaso ahalko duzue.

Matrikulazioa 
UEU-ren udako 
ikastaroetan
Jakin Jardunaldia ekainaren 
19an eta 20an egingo da Ar-
tzabalen; “kooperatibismo 
bat komunitateari begira: 
lurraldeetako beharrei eran-
tzuteko ereduak zabaltzen” 
izenekoa. 

Bestetik, ekainaren 19an, 
baina Potxoenean, UEU-k eta 
EHKOlektiboak “irizpide 
agroekologikoak definitu eta 
gizarteratzeko tresnak: Berme 
Sistema Parte Hartzaileak” 
izeneko jardunaldia. Batean 
zein bestean matrikulatzeko 
aukera duzue ueu.eus atarian.

2024-25 ikasturtea festa giroa 
agurtzen hasi dira Zubietan, 
bertako eskolako guraso el-
karteak antolaturiko Udaberri 
jai ekimenari esker. Iragan 
asteko ekitaldiak ditugu horren 
lekuko. Sortzen hasi ziren Es-
kulan Egunean eta lasterka 
bizian eman zioten segida 
asteari, Zubieta erdigunean 
eskolako HH eta LH-ko ikasleek 
nahiz gurasoek eginiko kro-
sarekin. Ekainaren 6rako ira-
garri dute amaiera festa.

Zubietako Udaberri Jai 2025
Ekainak 6, ostirala
Amaiera festa
• 16:45 Antzerkia.
• 17:15 Zezentxo Bustiblai.
• 18:15 Pintxo lehiaketa eta 
tortilla patata lehiaketa.
• 19:30 Euskal dantza ema-
naldia.
• Ondoren... Afari-merienda 
eta Zubieta talentu bila!
• Tokia: Zubietako plaza.
• Antolatzailea: Zubietako Es-
kola Txikiko Guraso Elkartea.

Eskulan tailerrean tarte atsegin bat igaro zuten Zubietako Eskolako ikasleek.

Udaberri Jai sortzaile 
eta bizia Zubietan

Maiatzaren 15ean tomateei 
buruzko tailerra eskaini ostean, 
“gaixotasun eta izurrien tai-
lerra” emango du "tutoretza 
eta produktu ekologikoen 
salmenta" eskaintzen duen 
zerbitzu ibiltariak ekainaren 
4an, 18:00-19:30 artean Age-
rreazpin kokaturiko Usurbil-
go Baratze Parkean. 

Doako zerbitzua
"Bisita guztietan baratzezain-
tzarekin lotutako gai baten 
inguruko argibideak eta go-
mendioak eman ohi dituzte. 
Kimu Bat taldearena da Fur-
gobaratza, eta udalarekin 
akordioa eginda, doako zer-
bitzua eskaintzen dute, herri-
tar guztientzat", azaldu dute 
Usurbilgo Udaletik.

Furgobaratza 
bueltan izango da 
ekainaren 4an

Nekazaritzako eta abeltzain-
tzako dirulaguntzen ebazpen 
proposamena argitaratu zen 
maiatzaren 21ean, GAO Gi-
puzkoako Aldizkari Ofizialean. 
"Hamasei eskaera jaso dira, 
eta hamabi izan dira onartuak: 
guztira, 19.270,77 euro bana-
tuko dira, denen artean", udal 
iturriek aditzera eman dutenez. 

Orain alegazioak egiteko 
garaia zabaldu da. Hamar la-
neguneko epea izango daho-
rretarako: ekainaren 6a izan-
go da horretarako azken egu-
na.

Nekazaritzako eta 
abeltzaintzako 
dirulaguntzak

Krosean ikasleek eta gurasoek hartu zuten parte.

Esnadei girotuak abiarazi zuen Ziortzaren 40. urtemuga jaialdia. Jaialdiari indartsu ekiteko Ziortzak eskainitako gosari gozoa dastatu zuten.

Urtemuga jaialdi gogoangarria 
ospatu zuen Ziortza Gazte 
Elkarteak asteburuan. "Zior-
tzak eta herriak elkarrekin 
eraikitako guztia ospatzeko" 
egun gisa aurkeztu zuten 40 
urte betetako bilguneko or-
dezkariek hitzordua, larunbat 
goizeko hasiera ekitaldian. 
Belaunaldi guztietako herri-

tarren elkargunea izan nahi 
zuela jaialdiak nabarmendu 
zuten, "dantzatzeko, abeste-
ko, jolasteko, ondo pasatzeko 
eta elkar ezagutzeko eguna 
izatea" nahi zuten, baita "40 
urte luze hauetan bizitakoa 
oroitzeko, une berriak sor-
tzeko eta etorkizuna begira-
tzeko eguna" ere. Horren 

islada argia izan zen belau-
naldi ezberdinetako herriki-
deak batu zituen herri baz-
kari jendetsua. Uda giro betean 
ospatu zuten, eguna bezala-
xe. 

Goizean goiz, esnadei giro-
tuaren eta txupinazoaren on-
dotik, Ziortzak zerbitzaturiko 
gosari gozoarekin indarberri-

tzeko aukera izan zuten gaz-
teek. Segidan, strong zumba-
rekin gorputza dantzan jarri 
eta girotu zuten herria. Handik 
Aranerrekako erronkan parte 
hartzera joan ziren, txikienek 
plazako tailerretan parte har-
tzen aritu ziren artean. Bez-
peran ere, magia edota bitxi-
gintza tailerrak bideratu zi-
tuzten Potxoenean herriko 
zenbait sortzaileren eskutik. 

"40 urtez bidelagun"
Ziortzaren 40. urtemugako 
hitzordu guztiok, arratsaldean 
Ondoezik taldeak estreinakoz 
eskainitako kontzertuarekin 
borobildu zituzten Mikel Laboa 
plazan. Dantza batean jarri 
zituzten bertaraturiko herri-
tarrak. Euskal abesti ezagunak 
bertsionatu zituen, Ziortzaren 
bueltan ibilitako gazteek sor-
tutako taldeak; tartean, Usur-
bilgo ereserkia edota Zubie-
tako 2011ko flashmobeko 
abesti gogoangarria. Kantak 
aipatuta, halere, lehenbiziko 
aldiz, entzun genuen urtemu-
ga honi begira sortu zuten "40 
urtez bidelagun" abestia.

Auzolanean bideraturiko 
urtemuga jaialdi gogoangarria 
borobiltzeko modu ezinhobea 
izan zen. 

Strong Zumban parte harturiko talde jendetsua. Gogotsu hasi zuten urtemuga jaialdia dantzan.

40 urteetan lankidetzan 
eraikitakoari gorazarre
Betetako berrogei urteak gogotsu eta pozarren ospatu zituzten Ziortza Gazte Elkartekoek aurreko 
asteburuan. Uda giro betean joan zitzaien belaunaldi ezberdinetako herrikideak bildutako jaialdia. 
Lerrootan dituzue zenbait irudi. Argazki gehiago noaua.eus atarian eskura ditzakezue.

"40 URTE LUZE 
HAUETAN 
BIZITAKOA 
OROITZEKO" 
BALIATU ZUTEN 
ASTEBURUA

Euskal abesti ezagunen erritmo bizira dantzatu zuten Strong Zumba saioan. Strong zumba saioko gidariak.

Ziortzak prestaturiko erronka erraldoian parte hartu zuten gazteek. Aranerrekako parkean bideratu zuten gazteen erronka.

Atzoko eta egungo Ziortzako kideak elkartu zituen herri bazkari jendetsuak. Ziortzako belaunaldien arteko topaketa ahalbidetu zuen herri bazkariak.

Ondoezik taldeak jendaurreko kontzertu ederra eskaini zuen estreinakoz. Dantza giro bizia, Ondoezik taldekoen estreinako kontzertuan.

Soluzioak 20. orrialdean.

Soluzioak 20. orrialdean.

Albiste honi atxikitako herri 
argazkiarekin borobildu zuen 
Usurbilek Euskaraldia maia-
tzaren 25ean. Norbanako nahiz 
entitateen ahalegin hau bo-
robiltzeko ekitaldia egin zuten 
Mikel Laboa plazan. Aurretik, 
Euskaraldia hilabeteotan Usur-
bilen dinamizatzen aritu den 
herritarren batzordeak edizio 
honi lotutako parte hartze 
datuen berri eman zuen. "Usur-
bilen 10 bat laguneko batzor-
dea aritu gara euskara ulertzen 
dugunon hiztunak astindu 
nahian eta hizkuntza ohiturak 
alda ditzaten ariketa hau sus-
tatzen".

Segidan dituzue datu gehia-
go. 846 norbanakok parte 
hartu dute Euskaraldian, gehie-
nek ahobizi gisa edota bela-
rriprest moduan. Ia 500 herri-
tarrek, bat egin dute Euska-
raldiaz gain, Hikaldiarekin ere. 
Horrekin batera, "herritarrak 
ez gara gure kabuz bakarrik 
aritu ariketa honetan", Eus-
karaldiaren herri batzordetik 
iragan igandeko ekitaldian 
gogorarazi zutenez.

Izan ere, euskararen erabi-
lera areagotzeko babesgune 
izandako ariguneen eta lan-
keta maila oinarrizko nahiz 
sakonagoaren bidez, askota-

riko 33 entitateek bat egin dute 
Usurbilen laugarren Euska-
raldiarekin. "Norbere eremuan, 
Euskaraldia girotzeko ekintza 
ezberdinak antolatzen saiatu 
dira". Segidan dituzue zerren-
datuak; besteak beste, herri 
eragileak, erakundeak, mer-
katariak eta ostalariak, ikas-
tetxeak edota kooperatibak 
daude.

Guztiek zuten hamaika egu-
nez hartutako konpromisoa 
bideratzeko tartea. Epealdi 
hori amaitu da jada, baina 
Euskaraldiko herri batzorde-
tik aurrerantzean ere hizkun-
tza ohiturak aldatzen eta eus-
kararen erabilera areagotzen 
jarraitzeko deia egin dute.

4. Euskaraldia Usurbilen: 
parte hartzea
Guztira: 846 herritar (%60 
inguru emakumeak) eta 33 
entitate.
Norbanakoak: 737 ahobizi 
(%86 inguru) eta 110 belarri-
prest. Euskaraldiko parte har-
tzaileen erdiak, ia 500 herri-

tarrek bat egin dute Hikaldia-
rekin (erdia emakumezkoak, 
260, %52a).
Parte hartu duten entitateak 
(33 guztira): Aginagako herri 
eskola, Alkartasuna koopera-
tiba, Ane ile-apaindegia, Arros-
pide Banaketak, Artzabal ja-
tetxea, Booktegi kultur elkar-
tea, Usurbilgo Lanbide Hezi-
keta, Elhuyar, Esnaola jana-
r i - d e n d a ,  H u r b i l a g o 
merkatari eta ostalarien elkar-
tea, Ikaslan Gipuzkoa, Intza 
ile-apaindegia, Iratze natur 
denda, Kirolean Aholkulab 
Kooperatiba, Laneki elkartea, 
Laurok liburu-denda, Lizardi 
liburu-denda, Lurda mertze-
ria, Matia, NOAUA! Kultur 
Elkartea, Oinutsik podologia 
zentroa, Orbeldi Dantza Tal-
dea, Otar Goxo, Santuenea 
Kultur Elkartea, Ta Puntu koo-
peratiba, Txapeldun ardan-
gela, Txirristra taberna, Uda-
rregi ikastola, Urbil, Usurbil 
optika, Usurbilgo osasun 
zentroa, Usurbilgo Udala, Zu-
marte Musika Eskola.

Euskaraldiaren laugarren edizioari amaiera eman zion herri argazkia.

Hizkuntza ohituretan 
eragiten segitzeko 
deia
Euskaraldia amaitu arren, euskararen erabilera areagotzen 
segitzeko deia egin zuten ekimenaren amaierako ekitaldian.

Anuk eta Elene izan ziren, Euskaraldiaren bukaera musikatu zutenak. Hasiera bezala, amaiera girotua izan zuen laugarren Euskaraldiak Usurbilen.

Maiatzaren 25ean ospaturiko Kantu Festa. Usurbilgo, Lasarteko Xumela, Hondarribiko Olagarro eta Zarauzko Montetxio kantu taldeek parte hartu zuten.

Kantu Festaren baitan herrian barrena eginiko kantu-jira. Palestinar herriarekin bat egin zuen Kantu Festak.

Abesten eta dantzan aritu ziren Kantu Festan.

Zubietan eginiko horma-irudia, Euskaraldiaren irudi eta aldarriarekin. 33 entitateek bat egin dute Euskaraldiarekin; tartean, Kirolean-ek.

Zubietako eskolakoek Euskaraldia agurtzeko plazaraturiko koreografia.

EUSKARALDIA KOORDINAZIO 
MAHAIAREN LEHEN BALORAZIOA 
Hamaika egun hauek posible 
izan dira, aurretik beste do-
zenaka hilabete prestaketa 
lanetan igaro dituztelako ba-
tzorde, entitate eta lantalde 
askotan. Zorionak eta eskerrik 
asko denei.  Eta zorionak, 
noski, txapa paparrean jantzi 
eta Euskaraldian parte hartu 
duzuen belarriprest eta aho-
bizi guztioi. 

Euskaraldiaren lehen ba-
lorazioa egiteko Bilbon bildu 
gara Euskaraldiko koordina-
zio mahaia osatzen dugun 
erakundeetako ordezkariak: 
Irati Iciar Madinabeitia, Tau-
pa euskaltzaleen mugimen-
duko lehendakaria; Javier 
Arakama Urtiaga, Euskara-

bidea-Euskararen Nafar Ins-
titutuko zuzendari kudea-
tzailea; Aitor Aldasoro Iturbe, 
Eusko Jaurlaritzako hizkun-
tza politikarako sailburuor-
dea; David Aire, Euskararen 
Erakunde Publikoko mugaz 
gaindiko harremanen ardu-
raduna; eta Jon Kobeaga Er-
kiaga, Euskaraldiko koordi-
nazio orokorreko kidea.

Inoizko herri gehien antolaketa 
lanetan
Inoizko herri gehienek anto-
latu dute laugarren edizio 
honetako Euskaraldia. Be-
netan berri pozgarri da eus-
kararen biziberritzean lanean 
dihardugun eragile eta nor-
banako guztientzat. Horrek 
esan nahi baitu, inoizko he-
rri gehienetan piztu dela 

ariketaren beharra eta anto-
latzeko ilusioa. 450 herri izan 
dira, Euskaraldian murgildu 
direnak.

Esfortzu handia egin da 
mugimendua sortzen, herriz 
herri lanketa egiten. Euska-
raldiko lantaldearen egiteko 
garrantzitsua izan da tokiz 
toki sortzen diren batzorde 
horiek hauspotzea, informa-
zioa ematea eta aholkularitza 
eta laguntza eskaintzea. Ho-
rretarako, ehunka bilera egin 
dira batzordekideekin, ede-
rra izan da Euskal Herriko 
txoko ezberdinak Euskaral-
diarekin loratu direla ikustea, 
ederra tokian-toki sortu den 
mugimenduaren berri izan 
eta bidelagun izatea.

Euskal Herri osoko herri 
eta auzoetan euskararen in-
guruko mugimendua sortzea 
zen Euskaraldiaren lehen 
egiteko bat, garrantzitsua 
oinarria sortzeko, eta Euska-
raldia zein bestelako ekime-
nak aurrera eramateko. Hel-
buru honi erantzuteko asmoz 
sortu zen Euskara aktibatzai-
leen gida-liburua, eta libu-
ruaren aurkezpenean bildu 
ziren, 2024ko irailaren 26an, 
200 lagunetik gora Eibarren, 
Euskaraldiaren lehen urratsak 
emateko. 

Herri batzordeekin izan 
ditugun harremanetatik jaso 
dugu batzorde asko eta asko 
aurreko edizioetan bezain 
osasuntsu edo indartsuago 
aritu direla aurtengoan. 

Orokorrean batzordeen 
osasunaren seinale da to-
kian-toki sortzen den mugi-
mendua eta ekintzak anto-
latzeko gogoa eta ahala; 
horri erreparatuta, herri eta 
auzoetan  ekitaldi andana 
antolatu dituzte. Horrek eka-
rri du euskaraz hitz egiteko 
aukerak biderkatzea 11 egun 
horietan ere. 

Euskaraldiaren berrikuntza 
nabarmenetako bat izan da 
urtaro aldaketa, udazkenetik 
udaberrira pasa baita arike-
taldia. Aldaketa oso ondo 
baloratu dute batzordeek eta 
gainerako eragileek, horrek 

"Ahalegin handia egin da mugimendua sortzen, herriz herri lanketa egiten", Euskaralditik aditzera eman dutenez.

"Izugarria izan da 
ariketak sortu duen 
mugimendua"
Igandean bukatu zen Euskaraldia, hizkuntza ohiturak euskarara gerturatzeko 11 egunetako 
ariketa praktikoa. Milaka lagun, boluntario, langile, bildu ditu beste behin ere ariketak, Santurtzitik 
Zegamara, Barkoxetik Tuterara. Harro egoteko moduan gaude euskaltzale guztiok. 

"450 HERRI              
IZAN DIRA 
AURTENGO 
EUSKARALDIAN 
MURGILGU DIREN 
HERRIAK"

"INOIZKO HERRI 
GEHIENETAN PIZTU 
DA ARIKETAREN 
BEHARRA ETA 
ANTOLATZEKO 
ILUSIOA"

aldartean eta giroan onu-
ra ekarri duelako bai herrian 
eta baita batzordekideen ar-
tean ere. 

Entitateak, goranzko bidean 
2020an, Euskaraldiaren biga-
rren edizioan, lehen aldiz 
proposatu genien entitateei 
Euskaraldian parte hartzeko. 
Uste genuen entitateak eus-
kararen erabileran eragiteko 
ezinbesteko guneak zirela, bai 
entitate barruan euskararen 
erabilera zabaltzeko, eta bai-
ta bertako kideen artean Eus-
karaldiaren helburuak bete-
tzeko ere. Eta asmatu genuen. 

Laugarren edizio honek era-
kutsi du, beste behin ere, mota 
guztietako entitateek euska-
raren erabileran jauzi bat eman 
nahi dutela eta hori ahalbide-
tzeko urratsak emateko prest 
daudela.

Euskaraldiaren laugarren 
edizio honetan 7.500 entita-
tetik gora berretsi dute Eus-
karaldian parte hartu nahi 
dutela, euren kideen artean 
Euskaraldia sustatuz, ikusga-
rri eginez eta euskara gehiago 
erabiltzeko pausoak emanez. 
Aurreko urteetako izen-ema-
te kopurua gainditu du lauga-
rren edizioak. 

Entitateekin izaten dugun 
harremana epe luzekoa izan 
ohi da, ariketaren aurretik ere 
lanketak eta elkarlana jarraia 
izaten baita. Entitate horieta-
ko askok adierazi dute Euska-
raldian parte hartzeak entita-
tean euskararen erabilera 
areagotzeko urratsak ematen 
laguntzen duela. Berri ezinho-
bea da hori.  

Belarriprest eta ahobizi
Gaur gaurkoz ia 135.000 lagu-
nen izen-emateak ditugu ja-
sota laugarren edizio honetan; 
nahiz eta oraindik badiren 
jaso gabeko batzuk, paperez-
ko orrietan eman zutelako 
izena, adibidez. Eta izena eman 
dutela aipatzen dugunean, 
diogu milaka eta milaka lagun 
horiek herritako mahaietan, 
ordenagailuaren edo mugiko-

rraren bidez, berariaz euska-
raldia.eus helbidean sartu eta 
euren datuak eman dituztela 
euskaraz gehiago hitz egin eta 
entzun nahi dutelako. Ikara-
garria da hori. 

Besterik da, hala ere, parte 
hartu dutenen datua, izan ere, 
jakin badakigu, jende askok 
izenik eman gabe hartu due-
la parte ariketan: aurreko ur-
teetan izena eman zutelako 
eta berriro ematea beharrez-
koa iruditu ez zaielako, aurre-
ko edizioko txapa etxean gor-
deta zutelako… horren adibi-
de da txapa banaketa. Izan 
ere, herri asko eta askotan izen 
emateak baino txapa gehiago 
banatu dira. 

Beraz, horrek erakusten digu 
datuek esaten dutena baino 
jende gehiago dagoela euska-

raren erabileran jauzi bat eman 
dadin gogoz. 

Hala ere, nahi baino txapa 
gutxiago ikusi ditugu kalean, 
eta hori aztertu beharrekoa 
da. Zergatik pertsona batzuek 
txapa hartu bai baina gero 
janzten ez duen. Izan ere, as-
kotan aipatu dugun moduan, 
txapa ezinbesteko elementua 
da ariketa modu eraginkorrean 
egiteko.

Dena dela, uste dugu, orain 
arte iritsi ez garen herritar 
geruza batera ere iritsi dela 
Euskaraldia. Orain arte parte 
hartu ez duten askok hartu 
dutela parte ariketan, izan 
entitatearen bitartez ezagutu 
duelako edo batzordea iritsi 
delako eurengana. Zabaltzeko 
beste pauso bat eman du, be-
raz, ariketak.

"EUSKARALDIAREN 
LAUGARREN   
EDIZIO HONETAN           
135.000 LAGUNEK 
EMAN DUTE         
IZENA"

"TXAPA 
EZINBESTEKO 
ELEMENTUA DA 
ARIKETA MODU 
ERAGINKORREAN 
EGITEKO"

Aurtengo Euskaraldian 7.500 entitate baino gehiago batu dira. Tartean, 
Aginagako eskola.

Laburbilduz

Euskararen erabilera 
erdigunean jarri du, 
berriz ere, Euskaral-
diak. 11 egun horien 
bueltan hedabidee-
tan, ikastetxeetan, 
lantoki eta erakun-
deetan, euskararen 
inguruan hitz egin 
da, erabileran eragin 
beharra azpimarratu 
da. Izugarria izan da 
ariketak sortu duen 
mugimendua.

Herritar askok eta 
askok euren hizkun-
tza ohituren inguruan 
hausnartu dute, aho-
bizi edo belarriprest 
izango diren eraba-
kitzean, esaterako. 
Eta noski, lehen eus-
karaz ez ziren elka-
rrizketak euskaraz 
izan daitezen saiatu 
dira, baita lortu ere! 
Orain aurrera begira 
jartzea dagokigu, eta 
ariketaren inguruko 
balorazio sakonagoa 
egitea askotariko era-
gileekin: herri batzor-
deak, eragileak, en-
titateak… hurrengo 
Euskaraldia are ho-
beagoa izan dadin. 

Balorazio hori egi-
teko garrantzitsua 
izango da eta horre-
tarako eskatu nahi 
diegu parte hartzaile 
guztiei https://eus-
karaldia.eus/bizipe-
nak/  gunean sartu 
eta ariketan bizita-
koak parteka ditzaten. 

Baina Euskaraldiak 
arnas luzeko ekime-
na izan behar du. 
Apurka apurka, urra-
tsez urrats, bizipenez 
bizipen, lehen hitza 
euskaraz egitea, edo 
elkarrizketa elebidu-
nak izatea guztiontzat 
ohikoa bihurtu arte 
jarraituko du Euska-
raldiak bizirik. 

Hirutik hiru. Aurkari guztien aurka nagusitu ziren igoera fasean.

Asteburuko txapelketako neur-
keta guztiak irabazi eta erron-
ka erdietsi zuten Usurbil K.E.-
ko senior mutilek; lehen na-
zional mailara igo dira. 

Hirutik hiru! Lehen nazional 
mailara igotzeko pasa den as-
teburuan Colindresen (Kanta-
bria) jokatutako txapelketako 
neurketa guztiak irabazi zituz-
ten Usurbil K.irol Elkartearen 
senior mutilen taldekoek. 

Igande eguerdian, maiatza-
ren 25ean, izan zuten azken 

neurketa etxekoen aurka hain 
zuzen. Ezinbestekoa zuten 
partida irabaztea, lehen na-
zional mailara igotzeko. Aur-
karien gol kopurua ia bikoiz-
tu zuten usurbildarrek, den-
boraldia modu bikainean 
biribilduz. 

Hirutik hiru

Maiatzak 23 ostirala
Saizar Usurbil K.E. 39.
Dominicos 29. 

Maiatzak 24, larunbata
Saizar Usurbil K.E. 35.
BM. M. Benalmadena 29. 

Maiatzak 25 igandea
Saizar Usurbil K.E.  32
Hercor Motor Colindres 17

Harrera beroa etxean

Erronka erdietsia, mailaz igo-
ta itzuli ziren igandean arra-
tsaldeko 18:00ak pasatxoan 
Usurbil aldera. Oiardo kirol-

degian zain zituzten, Kanta-
brian bidelagun izandako 
senide eta lagunak baita he-
rrikide gehiago ere. Harrera 
beroa egin zieten, kopa esku-
tan "Txapeldunak!" zioen 
Aizpurua autobuseko kartel 
argiztatuarekin heldu zire-
nean.

Izan ere, ez da egunero es-
kuratzen halako tamainako 
garaipena. Usurbil K.E.-ko 
senior mutilek lehen nazional 
mailan jokatuko dute 2025-26 
denboraldian.

Igande arratsaldean iritsi ziren kiroldegira. Bertan festa giroan hartu zituzten Usurbil KE taldeko jokalariak.

"Txapeldunak!"
Usurbil KE senior mutilek lehen nazional mailan jokatuko dute datorren denboraldian, aurreko 
asteburuan Cantabrian jokatutako igoera faseko partida guztiak irabazi eta gero.

KOXKA BAT 
GORAGO EGON 
ZIREN IGOERA  
FASE OSOAN

Herrira iritsi, autobusetik jaitsi eta jai giroa lehertu zen Oiardo kiroldegi aurrean.

 “Emakumezkoen Euskal Ligan 
talde berria!” dutela jakinara-
zi dute Usurbilgo Boleibol 
taldetik. Ate irekien egunak 
antolatu dituzte ekainean:

Euskal Liga 2, neskak eta 
Gipuzkoako jubenil femeninoa: 
• Ekainak 11 (16:30/18:30)
• Ekainak 12 (17:00/19:30).

Izena emateko asmoa dute-
nek 693 240 235 telefono zen-
bakira deitzeko eskaera luza-
tu dute boleibol taldeko sus-
tatzaileek. 

Informazio gehiago usurbil-
boleibola@gmail.com helbi-
dean jaso daiteke edota Oiar-
do kiroldegian.

Usurbilgo boleibola ezagutzeko aukera

Ekainaren 15eko elkartasun 
ekimenean izena emateko 
epealdiak zabalik segitzen du 
kronoak.com atarian.  Lau 
modutan parte hartzeko au-
kera izango duzue, Uxue Mar-
tin herrikideak duen Phe-
lan-McDermid Sindromea 
ezagutarazi eta haren ikerke-

tarako laguntza biltzea xede 
duen ekimenean:
• Ibilbide luzea: 21 km (+900).
• Ibilbide motza: 12 km (+600).
• Uxue paseoa: 5,5 km.
• Dortsal solidarioa.

Izen-ematea web orrialde 
honen bitartez egin behar da:  
www.kronoak.com/eu

Lau modu, Uxue Trail-en parte hartzeko

Donostiako Puio zelaian jo-
katu zuten finala aurreko igan-
dean eta  Intxaurdi Kirol El-
kartekoak izan ziren usurbil-
darren aurkariak. 

2-4 izan zen neurketako az-
ken emaitza. Donostiakoek 
irabazi dute kopa, Usurbil 
F.T.-koek aipatu moduan txa-
peldunorde amaitu dute.

Intxaurdi Kirol Elkarteak irabazi zuen finala, 4-2 azken emaitza.

Usurbil F.T.-ko kadete neskak, Kopako 
txapeldunordeak

Ibai-Ondo Backyard erronkak 
bigarren edizioa izango duela 
ziurtatu dute antolatzaileek. 
2026ko edizioa martxoaren 28an 
izango dela aurreratu dute. 

Inskripzioen inguruko in-
formazioa laster emango dute. 
Parte hartzera deitu dute. 
"Animatu zaitezte, hasi entre-
natzen. Zuen zain gaude".

Izen-emateari buruzko xehetasunak laster emango dituzte.

Ibai-Ondo Backyard erronkaren bigarren 
edizioa iragarri dute antolatzaileek

Bera Bera eskubaloi taldeak 
partida garrantzitsua jokatu 
zuen maiatzaren 21ean Do-
nostiako Gascan. Ligako fina-
laurrekoaren joanekoa, Ma-
lagaren aurka. Norgehiagoka-
ren amaieran, aurten erretiroa 
hartuko duten bi jokalari 
omendu zituzten: Alba Menén-
dez eta Esther Arrojeria.

Agurreko dantzaz gain, Beñat 
Gaztelumendik bertso batzuk 
eskaini zizkien. Bertso musi-
katuak izan ziren eta gitarra-
jole gisa Ixak Arruti aritu zen. 
Txalaparta ere ohikoa izaten 
da omenaldietan eta Gascan 
Alazne Begiristain eta Eli Ei-
zagirre aritu ziren. Dantzarien 
artean ere baziren usurbilda-
rrak. 

Aipatzekoa da Malaga tal-
dekoen artean dela Estitxu 
Berasategi jokalari usurbilda-
rra. Bere garaian Bera Beran 
aritu zen eta Estherren talde-
kidea izan zen.

Bera Berak Esther Arrojeria omendu 
zuen Gascan jokatutako azken partidan

Bera Bera taldeak Esther Arrojeria 
omendu zuen maiatzaren 21ean.

'Plazan Bazan' 12.13. orrialdeetako denborapasen soluzioak.

Hitzorduen ziklo betean da 
Sutegi udal liburutegia. Os-
tegunerako iragarri du hu-
rrengo ipuin kontaketa eta 
beste bi ekintza ekainerako. 
Azkena, maiatzaren 20an egin 

zuten. “Memoria berriak. En-
tsegu grafiko bat idazketa 
sortzailearen alde” izeneko 
egitasmoa aurkeztu zuen Yo-
landa Arrietak liburutegian 
bertan. Aurretik bertan egi-

niko idazketa tailerretan oi-
narritutako sorkuntza lana 
da honakoa, Udalaren lagun-
tza jaso duena eta egileak 
berak aurreratu zuenez, urte 
amaierarako plazaratzeko 
moduan egon daitekeena. 
Honenbestez, kaleratzear 
duen argitalpenari buruzko 
zertzeladak eskaini zizkien 
Sutegira joandakoei. 

Idazteaz dihardu sorkuntza 
lan horretan, idazketa sortzai-
leaz, “memoria osatzen joa-
teko ariketa” gisa definitzen 
du Arrietak, “ezartzeko eta 
gorpuzteko modua. Idazteak 
laguntzen du finkatzen me-
moria”, bere esanetan. Izan 
ere, idazteak oroitzea dakar 
eta horrek berriz bizitzea. Arra-
paladan bizi garen garaiotan, 
idazteak sosegua eskatzen 
duela dio. Proiektu honen 
edukiaren eta itxuraren hain-
bat xehetasun eskaini zituen 
herrikideak iragan astean Su-
tegin.

Datozen ekintzak

Maiatzak 29, osteguna
• 18:00 Amaia Egidazuren ipuin 
kontaketa Sutegi Udal Libu-
rutegian.
• Nori zuzendua: 4-5 urte bi-
tarteko haurrentzat. 
• Iraupena: ordubete.

Ekainak 3, asteartea
• 18:30 Karmele Jaioren “Orain 
hilak ditugu” poesia-liburua 
hizpide izango duen literatu-
ra-solasaldia Alaine Agirreren 
eskutik. 

Ekainak 12, osteguna
• 15:30 Irakurketa-solasaldia 
11 urtetik gorakoentzat. Idoia 
Garzesen “Kukuaren kantua” 
liburua izango dute mintzagai.

Oharra: solasaldietarako libu-
ruen aleak eskuragarri dituzue 
liburutegian.
Antolatzailea: Sutegi udal li-
burutegia.

Yolanda Arrietak 'Memoria berriak' izeneko egitasmoa aurkeztu zuen Sutegin.

Ekintza gehiago asteotan 
liburutegian

Udala	 	 		943	371	951
Atez	ateko	bulegoa	 		900	776	776
Udaltzaingoa	 		943	361	112
Egurtzegi	 	 		943	300	563
Gizarte	Zerbitzuak	 		943	377	110
Bake	Epaitegia	 		943	372	336
Oiardo	Kiroldegia	 		943	372	498
Sutegi	Udal	Liburutegia				943	360	692
Potxoenea	 	 		943	371	999
Kzgunea	 	 		943	023	684
Zumarte	Musika	Eskola				943	371	594
Etumeta	AEK	euskaltegia	607	609	379
Emakumeen	Etxea												943	371	112

Gure	Pakea	Egoitza		 		943	368	770
Gure	Elkartea	Egoitza	 	686	554	145
Arrate	Zahar	Egoitza	 	692	898	492
Salbatore	Parrokia		 	943	361	239
Korreos	-	posta	zerbitzua	943	362	894
Anbulategia		 	943	362	013
Amenabar	botika		 	943	376	076
Iturralde	botika	 	943	363	395
DYA	 	 	943	464	622
Gurutze	Gorria	 	943	272	222
Emergentziak	 															112
Genero-indarkeria,	arreta													016
Gonzalez	Ehorztetxea	 	943	362	163

TELEFONO INTERESGARRIAK

ETXEBIZITZAK
ALOKAIRUAN
Usurbilgo erdigunean 3 logelako 
etxebizitza eta garaje bat bat dauz-
kagu alokatzeko. Etxe osoko gelek 
argi naturala dauka. 658706447. 

San Esteban kalean 3 logelako etxe 
bat alokatzen dugu. Maiatzean har-
tu ahal izango da. Animaliak ez dira 
onartzen: 630 675 785.

Usurbilen alokairuan hartzeko etxe edo 
logela baten bila nabil. 618 773 004. 

10 urte Usurbilen alokairuan bizi 
den familia bat gara. Bost pertsona 
gara. Alokatzeko etxeren bat badu-
zu deitu: 68865344. 

Etxebizitza bila dabilen familia gara. 
688 653 441. 

MOTORRA
SALMENTA, GARAJEAK
Garajea salgai Etxealdian. 14 metro 
koadroko garajea salgai Etxealdian. 
T685707278 

Garaje itxia salgai herri sarreran. 
646 601 947 (18:00etatik aurrera).

LANPOSTUAK
LAN ESKAINTZAK
Zarauzko taberna batean pintxoak 
egiteko sukaldaria behar da. Aste-
lehenetik larunbatera goizeko 8:00ta-
tik arratsaldeko 15:00 arte, igande 
eta jai egunak libre. Harremanetara-
ko: 661972670. 

Pertsona bat bilatzen dut. DBHko 
ikasle bati astean hirutan klase par-
tikularrak emateko. 647 742 588. 

LANPOSTUAK
LAN ESKAERAK
Garbiketa lanak edo pertsona hel-
duen zaintzan lan egiteko lan bila 
nabil. Zaintzaile titulua daukat eta 
interno moduan edo orduka lan egi-
teko disponibilitatea. 631654743 

Udako hilabeteetan goizez (Ikasto-
lako oporretan), LHko ikasle bati 
ingeleseko  klaseak emateko nor-
baiten bila gabiltza. Klaseak aurrez 
aurrekoak eta batez ere mintza 
praktika egiteko nahiko genuke. 
Interesatuak deitu 645735556 

Orduka eta egunez, adineko per-
tsonak zaintzeko edo garbiketa 
lanak egiteko eskaintzen dut nire 
burua 747446091. 

Ostalaritzan edota garbiketa lanak 
egiteko lan bila nabil. 613586716

Orduka edo astelehenetik ostira-
lera eta egunez aritzeko lan bila 
nabil. Etxeko lanak, umeak zein 
helduen zaintzan aritzeko prestu-
tasuna. 614.349 021. 

Pertsona helduen zaintza lanetan 
astegunetan (astelehenetik ostira-
lera ) gauez edo astebukaeretan 
egun osoz, interna moduan aritzeko 
lan bila nabil. 609 647 728 

BESTELAKOAK
2001. urtetik 2019. urte arteko Sa-
gardo Eguneko baso grabatuen bil-
duma daukat. 943 363 788. 

Frantses irakasle baten bila ari gara, 
DBH4ko ikasle batentzat. Harrema-
netarako: 615758476.

MERKATU TXIKIA

NOAUA!KO BULEGOTIK PASA

ERREDAKZIOA@NOAUA.EUS 

943 360 321

• Asteleheneko 12:00ak arte jasotako 
iragarkiak bakarrik iragarriko ditugu. 

• Iragarki berriak sartu ahala, zaharrak 
ezabatuko ditugu.

• NOAUAk ez du argitaratzen diren 
iragarkien ondorioz sor daitezkeen 
operazioen erantzukizunik.

IRAGARKIA JARTZEKO:

Inma Goiburu 
Mancisidor
Maiatzaren 
21ean hil zen, 
68 urterekin.

HILDAKOAK

HILDAKOEN BERRI EMATEKO: 
943 360 321 edo	erredakzioa@noaua.eus

 Asteleheneko 17:00ak arte jasotakoak emango ditugu argitara. 
Gainontzekoak, hurrengo asteko astekarian.

Zorion itzazu senitartekoak eta lagunak 
orrialde honetan:

Posta elektronikoa 
Mezua bidali erredakzioa@noaua.
eus helbidera, eta idatzi: 
izen-abizenak, urtebetetze-eguna 
eta nahi duzun testua.

Bulegoa
Etor zaitez gure bulegora edo 
telefonoz deitu: 943 360 321.

Oharra:	
Asteleheneko	17:00ak	arte	
jasotako	zorion-agurrak	bakarrik	
iragarriko	ditugu.

Urte askotarako!

"2025-26 ikasturterako Agi-
nagako eskola txikian goize-
ko zaintza egingo duen per-
tsona bila gabiltza", Agina-
gako Eskolatik ohartarazi 
digunez. Ordutegi honetan 
egin beharko du lan: goizeko 
8:00etatik 9:30era, astelehe-
netik ostiralera.  Interesdunek 
bidali kurrikuluma helbide 
honetara: gurasoelkartea@
aginaga.eskolatxikiak.eus

Lan eskaintza 
Aginagako Eskolan

Ekainaren 22an Euskal Herria 
Kantuz Eguna ospatuko da 
Tafallan. Hara joateko autobus 
zerbitzua antolatzen ari da 
Kantu Taldea. Edonork eman 
dezake izena maiatzaren 31 
baino lehen. Horretarako, 
Kantu Taldekoekin harrema-
netan jarri beharko da. Ekai-
naren 2, 9 eta 16an entseguak 
egingo dituzte, 18:00etan Uda-
rregi ikastolako musika gelan.

Euskal Herria 
Kantuz Eguna

OSTEGUNA 29

USURBIL Amaia Egidazu ipuin 
kontalariaren saioa
4-5 urte artekoei zuzendua.                               
18:00 Sutegin.

USURBIL Zumartek 40 urte: 
argazki eta bideo erakusketa
Asteartea, asteazkena, osteguna 
eta ostirala: 17:30-20:00.
Sutegin.

OSTIRALA 30

USURBIL Sareren 
mobilizazioa
Euskal preso, iheslari eta 
deportatuen eskubideen alde.                               
20:00 Mikel Laboa plazan.

USURBIL Zumartek 40 urte: 
argazki eta bideo erakusketa
Asteartea, asteazkena, osteguna 
eta ostirala: 17:30-20:00.
Sutegin.

LARUNBATA 31

USURBIL Zumartek 40 urte: 
argazki eta bideo erakusketa
Larunbata, bisita-orduak: 
11:30-14:00 / 17:30-20:00.                                             
Sutegin.

IGANDEA 01

USURBIL Zumartek 40 urte: 
argazki eta bideo erakusketa
Igandea, bisita-orduak: 11:30-
14:00.                                    
Sutegin.

AGENDA
 EMAIGUZUE ZUEN EKITALDIEN BERRI ASTELEHEN EGUERDIA BAINO LEHEN. Tel.: 943 360 321 / erredakzioa@noaua.eus

2025ean 40 urte beteko ditu 
Zumarte Musika Eskolak. Ha-
maika ikastaro, emanaldi eta 
bizipen. Hauek denak oroitu 
eta omentzeko ekitaldi ugari 
izango dira 2025ean. Ekitaldi 
hauen barruan kokatzen da 
argazki eta bideo erakusketa. 
40 urtean zehar musika es-
kolatik pasa diren eta dauden 
ikasle eta irakasleei omentze-
ko modua izango da erakus-
keta hau.

Argazki eta bideo 
erakusketa

• Egunak: Maiatzak 27 - Ekai-
nak 1.
• Sutegiko erakustaretoan
• Asteartea, asteazkena, oste-
guna eta ostirala 17:30-20:00. 
• Larunbata 11:30-14:00 / 
17:30-20:00.
• Igandea 11:30-14:00.
• Laguntzailea: Usurbilgo Uda-
la. 

Argazki eta bideo erakusketa igandera arte egongo da zabalik Sutegin.

Zumarteren ibilbidearen 
erakusgarri

Bisita 
gidatuak

Maiatzak 30, ostirala
'Zaintzaren Usurbil',  
bisita gidatua.
• 10:00-11:15
• Irteera: Udaletxea.

Ekainak 7, larunbata
'Gerraren memoria', 
ibilbidea.
• 11:00-12:15.
• Irteera: Mikel Laboa 
plazan.

Ekainak 8, igandea
'Museo irekia, Zume-
ta estudioa', bisita 
gidatua.
• 11:00 - 13:15.
• Irteera: Sutegi.

Erreserbak: 
650usurbilbizi.eus

UdaFest 
Zubietan

Ekainak 6, ostirala
• 16:45 Antzerkia. 
• 17:15 Zezentxo Bus-
tiblai. 
• 18:15 Pintxo lehia-
keta eta tortilla patata 
lehiaketa. 
• 19:30 Euskal dantzak. 
• Ondoren... Afari-me-
rienda eta Zubieta 
talentu bila! 
• Zubietako plazan.

Dantza mindfulness tailerra

Iñurri elkarteak ekainaren 1erako antolatu du doako 
saio hau, 10:30-13:30 artean Kalezarko Pelaioenean 
kokaturiko Usurbilgo Emakumeon Etxean. Elena 
Aburuza-Gáyatri terapeutak gidatuko du saioa. Plaza 
kopurua mugatua izango da. Izena izaninurri.eus 
atarian eman ahalko da. 

